
 

ᑲᒪᒋᔭᐅᖃᑕᕆᐊᓖᑦ ᕿᑐᖓᓕᖕᓄᑦ 

ᐊᖓᔪᖄᕆᔭᐅᔪᓄᑦ ᐊᓯᖏᓄᓪᓗ 
 

ᑲᒪᒋᔭᐅᖃᑦᑕᕆᐊᓖᑦ ᕿᑐᖓᓕᖕᓄᑦ ᐊᖓᔪᖄᕆᔭᐅᔪᓄᑦ ᐊᓯᖏᓄᓪᓗ: ᓄᑖᑦ ᒪᓕᒐᖅᑎᒍᑦ 

ᐱᔭᕆᐊᖃᖅᑎᑕᐅᓕᖅᑐᑦ 

 

ᑕᒫᓂ ᔫᓐ 2019-ᒥ, ᑲᓇᑕᐅᑉ ᒐᕙᒪᒃᑯᖏᑦ ᐊᓯᔾᔩᓚᐅᖅᑐᑦ ᑕᐃᒃᑯᓂᖓ ᐊᐃᑉᐸᕇᒃᑐᓂ ᐊᕕᓂᖏᓐᓄᑦ ᒪᓕᒐᕐᓂᒃ. 

ᐃᓚᖏᑦ ᓴᕿᑎᑦᑎᓯᒪᓕᖅᑐᑦ ᓄᑖᓂᒃ ᑲᒪᒋᔭᐅᖃᑕᕆᐊᖃᖅᑐᓂᒃ ᕿᑐᖓᓕᖕᓄᑦ ᐊᖓᔪᖄᕆᔭᐅᔪᓄᑦ, ᐊᓯᖏᓄᓪᓗ, 

ᐱᕕᒃᓴᖃᖅᑎᑕᐅᓂᖏᓐᓂᑦ ᐱᓯᒪᖃᑦᑕᕈᓐᓇᕐᓂᖅ ᕿᑐᕐᖓᖏᓐᓂᒃ ᐅᕝᕙᓗᓐᓃᑦ ᐃᓱᒪᓕᐅᕈᑕᐅᔭᕆᐊᖃᖅᑐᓂᒃ 

ᐊᐅᓚᑦᑎᔨᐅᓂᖏᓐᓂ, ᐅᕝᕙᓗᓐᓃᑦ ᐃᖃᖅᑐᐃᕕᒃᑰᕈᑎᒃ ᐊᐃᑉᐸᕇᖕᓂᕐᒥᓂᒃ ᐊᕕᑦᑎᕐᓂᕐᒧᑦ ᒪᓕᒐᕐᓂᒃ ᐱᔾᔪᑎᖃᕐᓗᑎᒃ. 

ᐊᓯᔾᔨᖅᑕᐅᓂᖏᑦ ᑖᒃᑯᐊᑦᑕᐅᖅ ᐃᓚᖃᕐᓂᐊᕐᒥᔪᑦ ᓄᑖᓂᒃ ᑲᒪᒋᖃᑕᕆᐊᖃᖅᑕᖏᓐᓂᒃ, ᐃᓚᖃᓕᖅᑐᓂᒃ ᑕᐃᒃᑯᓂᖓ 

ᓄᑖᓂᑦ ᑲᒪᒋᔭᐅᖃᑕᕆᐊᖃᖅᑐᓂᒃ ᒪᓕᒐᓕᕆᓂᕐᒧᑦ ᐅᖃᐅᔾᔨᒋᐊᖅᑎᐅᕙᒃᑐᓄᑦ. ᑕᒪᒃᑯᐊ ᐊᓯᔾᔨᖅᑕᐅᓂᖏᑦ 

ᐊᑐᓕᕆᐊᕐᓂᐊᖅᑐᑦᖅ ᑕᒫᓂ ᒪᔾᔨ 1, 2021-ᒥ.  

 

ᐃᖃᐅᒪᑎᐊᖃᑦᑕᕐᓂᖅ ᐱᐅᓂᐹᓂᒃ ᐱᓇᓱᒍᔾᔨᕙᖕᓂᖅ ᓄᑕᕋᕆᔭᐅᔪᓂᒃ ᓯᕗᓪᓕᐅᑎᑕᐅᕙᖕᒪᑦ ᑕᐃᒃᑯᓇᓂ ᑕᒪᐃᓐᓂ 

ᐃᓚᒌᒃᑐᓂ ᒪᓕᒐᓕᕆᔭᐅᔪᓂ ᕿᑐᕐᖓᓕᖕᓄᑦ. 

 

ᓄᑖᑦ ᑕᐃᒃᑯᐊ ᐊᐃᑉᐸᕇᒃᑐᓂ ᐊᕕᓂᖏᓐᓄᑦ ᒪᓕᒐᐃᑦ ᑎᑎᕋᖅᓯᒪᓕᖅᑐᑦ ᖃᓄᐃᓕᐅᖃᑕᕆᐊᖃᕐᓂᖏᓐᓂᑦ ᕿᑐᖓᓖᑦ 

ᐊᖓᔪᖄᕆᔭᐅᔪᑦ ᐊᓯᖏᓪᓗ ᐃᑲᔪᕈᓐᓇᕐᓂᐊᕐᒪᑕ ᐃᖃᓱᑦᑎᐊᕐᓂᕐᒥᒃ ᐱᐅᓯᖃᕐᓂᖅ ᕿᑐᖓᖏᓐᓂᒃ, ᐃᓚᖃᖅᑐᓂᒃ 

ᐃᖃᖅᑐᐃᒃᑰᕈᑕᐅᓕᕈᑎᒃ ᐊᕕᓐᓂᐊᓕᕐᓂᖏᑦ.  

 

ᑕᐃᒃᑯᐊ ᐊᐃᑉᐸᕇᒃᑐᓂ ᐊᕕᓂᖏᓐᓄᑦ ᒪᓕᒐᐃᑦᑕᐅᖅ ᐊᓯᔾᔨᖅᑕᐅᓂᖏᓐᓂ ᐃᓚᖃᓕᕆᕗᑦ ᓄᑖᓂᒃ 

ᑲᒪᒋᔭᐅᕙᒋᐊᖃᓕᖅᑐᓂᒃ ᒪᓕᒐᓕᕆᔨᓄᑦ ᒪᓕᒐᓕᕆᓂᕐᒥᒃ ᐅᖃᐅᓯᔾᔨᒋᐊᖅᑎᓄᑦ ᐃᑲᔪᕐᓗᑎᒃ ᕿᑐᖓᓕᖕᓂᒃ 

ᐊᖓᔪᖄᕆᔭᐅᔪᓂᒃ ᐊᓯᖏᓐᓂᒡᓗ ᐊᖑᒪᔪᓐᓇᕐᓂᖅ ᑲᒪᒋᖃᑕᕆᐊᖃᕐᓂᐊᓕᖅᑕᖏᓐᓂᒃ ᒪᓕᐞᓗᑎᒃ ᒪᓕᒐᕐᓂᒃ.   

 

ᐅᑯᐊ ᑎᑎᖃᐃᑦ ᐃᒪᐃᓕᐅᕐᓂᐊᖅᑐᑦ 

 ᖃᐅᔨᑎᑦᑎᓂᐊᖅᑐᑦ ᐊᑐᓂ ᑲᒪᒋᔭᕆᐊᖃᖅᑕᕐᓂᒃ, ᐊᒻᒪᓗ 

 ᐃᑲᔪᕐᓗᑎᒃ ᐃᓕᖕᓂᒃ ᑐᑭᓯᐅᒪᑎᑦᑎᓂᖅ ᖃᓄᖅ ᒪᓕᑦᑎᐊᕈᓐᓇᕐᒪᖔᖅᐱᑦ 

ᒪᓕᒋᐊᖃᕐᓂᐊᓕᖅᑐᓂᒃ.   

 

ᑕᒡᕙᓂ ᒪᒃᐱᒐᕐᒥ 
 ᐃᖃᐅᒪᑦᑎᐊᕆᐊᖃᕐᓂᖅ ᕿᑐᕐᖓᓂᒃ ᐱᐅᓂᖅᐹᒥᒃ  

ᐱᔾᔪᔾᔨᒐᓱᐊᖃᑕᕐᓂᖅ 

 ᓴᐳᓐᓂᐊᖅᑕᐅᓂᖏᑦ ᓄᑕᕋᐃᑦ ᐊᑭᕋᖅᑑᑎᓂᕐᒥᒃ 

 ᐊᑐᕐᓂᖅ ᐃᓚᒌᒃᑐᓂ ᐊᖏᖃᑎᒌᒎᓐᓇᐃᓕᓯᒪᔪᓂᒃ ᐋᖀᖃᑎᒌᒐᓱᐊᕈᑎᓂᒃ  

 ᑐᓂᓯᓯᒪᕙᖕᓂᖅ ᑕᒪᒃᑭᖅᑐᓂᒃ, ᓱᓕᔪᓂᒃ, ᓄᑖᐅᓂᖅᐹᓂᒡᓗ  

ᖃᐅᔨᒪᑎᑦᑎᔾᔪᑎᒃᓴᓂᒃ 

 ᒪᓕᖃᑦᑕᕐᓂᖅ ᒪᓕᒐᕐᓂᒃ 

 ᓇᓗᓇᐃᒃᑯᑦᑎᖅᑕᐅᓯᒪᓂᖏᑦ ᒪᓕᒐᖅᑎᒍᑦ 

 ᑲᒪᒋᔭᐅᔭᕆᐊᖃᖅᑐᑦ ᒪᓕᒐᓕᕆᔨᓄᑦ 

 ᖃᓂᒡᓕᑕᐃᓕᒪᑎᑕᐅᒍᕕ

ᑦ ᒪᓕᒐᖅᑎᒍᑦ ᐊᑐᕐᓗᒋᑦ 

ᓄᑖᑦ ᐊᐃᑉᐸᕆᒃᑐᓂ 

ᐊᕕᓂᖏᓐᓄᑦ ᒪᓕᒐᒃᑯᑦ, 

ᑕᒪᑯᐊ ᑲᒪᒋᔭᕆᐊᖃᖅᑕᑎᑦ 

ᐃᓕᖕᓄᑦ ᐊᑐᕐᒥᔪᑦ. 

 

 ᐊᐃᐸᕆᔭᐅᖏᑯᕕᑦ 

ᐃᓇᖐᒍᕕᑦ ᕿᑐᖓᓕᖕᒥᒃ 

ᑕᒪᑯᐊᑕᐅᖅ 

ᑲᒪᒋᔭᕆᐊᖃᓂᐊᕆᕙᑎᑦ 

ᒪᓕᒡᓗᒋᑦ.   



 

ᑕᓪᓕᒪᐅᕗᑦ ᑲᒪᒋᔭᐅᖃᑕᕆᐊᖃᓕᖅᑐᑦ ᑕᒪᐃᓐᓄᑦ ᐃᓚᐅᔪᓄᑦ ᐊᑐᕐᓗᑎᒃ ᐊᐃᑉᐸᕇᒃᑐᓂ ᐊᕕᓂᖏᓐᓄᑦ ᒪᓕᒐᐃᑦ 

 

1) ᐃᖃᐅᒪᑎᐊᖃᑦᑕᕐᓂᖅ ᐱᐅᓂᐹᓂᒃ ᐱᓇᓱᒍᔾᔨᕙᖕᓂᖅ ᓄᑕᕋᕆᔭᐅᔪᓂᒃ 

 

ᐃᓱᒪᓕᐅᕈᑎᖃᖃᑕᕐᓂᖅ ᐃᖃᐅᒪᑎᐊᖃᑦᑕᕐᓂᖅ ᐱᐅᓂᐹᓂᒃ ᐱᓇᓱᒍᔾᔨᕙᖕᓂᖅ ᓄᑕᕋᕆᔭᐅᔪᓂᒃ ᐱᒻᒪᕆᐊᓘᕗᖅ. 

ᐃᖃᐅᒪᑎᐊᖃᑦᑕᕐᓂᖅ ᐱᐅᓂᐹᓂᒃ ᐱᓇᓱᒍᔾᔨᕙᖕᓂᖅ ᓄᑕᕋᕆᔭᐅᔪᓂᒃ ᖃᐅᔨᓴᕈᑕᐅᓲᖑᕗᖅ ᐃᖃᖅᑐᐃᕕᒃᑯᓐᓄᑦ 

ᐊᑐᖅᑕᐅᕙᖕᒪᑕ ᐃᓱᒪᓕᐅᕈᑕᐅᕙᖕᓂᕐᒧᑦ ᓄᑕᕋᖅᑐᓂᒃ, ᒫᓐᓇᐅᓕᖅᑐᕐᓗ  ᐱᒻᒪᕆᐅᔪᒥᒃ ᑲᒪᒋᔭᐅᖃᑕᕆᐊᖃᓕᖅᓱᓂ 

ᐊᑖᒍᑦ ᓄᑖᓂ ᐊᐃᑉᐸᕇᒃᑐᓂ ᐊᕕᓂᖏᓐᓄᑦ ᒪᓕᒐᕐᓂ.  

 

ᓄᑖᓂ ᐊᐃᑉᐸᕇᒃᑐᓂ ᐊᕕᓂᖏᓐᓄᑦ ᒪᓕᒐᕐᓂ, ᓄᑕᕋᕆᔭᕐᓂᒃ ᐱᓯᒪᖃᑕᕐᓂᐊᕈᕕᑦ, ᐃᓱᒪᓕᐅᖅᑎᐅᓂᕐᒧᓪᓗ 

ᑲᒪᔨᐅᓗᑎᑦ ᐅᕝᕙᓗᓃᑦ ᐅᖃᕐᕕᐅᖃᑕᖃᕆᐊᖃᕈᕕ ᐱᔾᔪᑎᖃᖅᑐᓂ ᓄᑕᕋᕐᓂ, ᐱᓕᕆᔭᕆᐊᖃᖅᐳᑎᑦ ᐊᑐᕐᓗᑎᑦ 

ᐃᖃᐅᒪᑎᐊᖃᑦᑕᕐᓂᕐᒥᒃ ᐱᐅᓂᐹᓂᒃ ᐱᓇᓱᒍᔾᔨᕙᖕᓂᖅ ᓄᑕᕋᕆᔭᐅᔪᓂᒃ ᐊᐅᓚᑦᑎᔨᒋᔭᐅᓂᕐᓂᒃ.     

 

ᑕᐃᒃᑯᐊ ᓄᑖᑦ ᐊᐃᑉᐸᕇᒃᑐᓂ ᐊᕕᓂᖏᓐᓄᑦ ᒪᓕᒐᐃᑦ ᑎᑎᕋᖅᓯᒪᓂᖏᓐᓂ ᐃᓚᖃᓕᖅᐳᑦ ᖃᓄᐃᓕᖓᓗᑐᕐᓂᖏᓐᓂᒃ 

ᐱᔾᔪᑕᐅᔪᓐᓇᖅᑐᓂᒃ ᐃᑲᔪᕈᓐᓇᖅᑐᓂᒃ ᐃᓕᖕᓂᒃ ᐊᒻᒪᓗ ᐃᖃᖅᑐᐃᕕᒃᑯᓐᓂᒃ ᑐᑭᓕᐅᕈᓐᓇᕐᓂᖅ ᖃᓄᐃᓕᖓᒍᕕᑦ 

ᐃᖃᐅᒪᑎᐊᕐᓗᑎᑦ ᐱᐅᓂᐹᓂᒃ ᐱᓇᓱᒍᔾᔨᔪᓐᓇᕐᓂᖅ ᓄᑕᕋᕆᔭᕐᓂᒃ, ᖃᓄᐃᓕᖓᓂᕆᔭᐃᑦ ᐃᓱᒪᒋᓪᓗᒍ. ᑕᒪᒃᑯᐊ 

ᐱᔾᔪᑕᐅᔪᑦ, ᓲᕐᓗ ᓄᑕᕋᕕᑦ 

 

 ᐱᓯᒪᔭᕆᐊᖃᖅᑕᖏᓐᓂᒃ, ᐃᓱᒪᒋᓪᓗᒍ ᐅᑭᐅᖏᑦ ᐊᒻᒪᓗ ᖃᓄᑎᒋ ᐱᕙᓪᓕᐊᓯᒪᓂᖏᑦ, ᓲᕐᓗ 

ᓇᔪᒐᖃᕆᐊᖃᕐᓂᖏᓐᓂᒃ ᖃᓄᐃᓕᐅᕐᓂᕐᓗᒡᕕᐅᕙᖏᑦᑐᒥᒃ 

 ᐃᓚᖃᕆᐊᖃᕐᓂᖓᓂᒃ ᐊᑐᓂ ᐊᓈᓈᒥᓂᒃ, ᐊᑖᑕᒥᓂᒡᓗ 

 ᐃᓚᖃᕆᐊᖃᕐᓂᖓᓂᒃ ᓄᑲᒃᑯᒥᓂᒃ, ᐊᖓᔪᒋᔭᒥᓂᒃ, ᐊᓂᑯᓗᖕᓂᒃ, ᓇᔭᑯᓗᖕᓐᓂᒃ, ᐊᓈᓇᑦᑎᐊᑯᖏᓐᓂᒃ 

ᐊᓯᖏᓐᓂᒡᓗ ᐱᒻᒪᕆᐅᔪᓂ ᐃᓄᖕᓂᒃ ᐃᓅᓯᖏᓐᓂ 

 ᐸᐃᕆᔭᐅᖃᑕᕆᐊᖃᕐᓂᖓᓂᒃ ᐊᕕᓚᐅᖏᓐᓂᔅᓯᓐᓂ, ᓯᕗᓂᒃᓴᒥᓗ ᐸᕐᓇᐅᑎᓂᒃ ᐸᐃᕆᔭᐅᖃᑕᕆᐊᖃᕐᓂᖓᓂᒃ 

ᓄᑕᕋᐃᑦ 

 ᐃᓱᒪᒋᔭᖏᓐᓂ ᐊᒻᒪᓗ ᖃᓄᐃᓕᖓᖁᔭᖏᑦ 

 ᐃᓕᖅᑯᓯᖓ, ᐅᖃᐅᓯᑐᖃᖓ, ᐅᒃᐱᕆᔭᖓᑦ, ᐊᒻᒪᓗ ᓴᐃᒪᓂᖃᕈᑎᒋᕙᒃᑕᖏᑦ ᐱᕈᖅᓴᔭᐅᓂᖓᓂ ᐊᒻᒪᓗ 

ᐃᓅᓂᖓᓂ, ᐊᒻᒪᓗ ᓄᓇᓕᑐᖃᐅᓂᕐᒥᓄᑦ ᐱᕈᖅᓴᔭᐅᓯᒪᓂᖓᓂ, ᕿᒪᐃᕕᐅᓯᒪᓂᖓᓗ ᐱᐅᓯᕐᓂᒃ 

ᐊᓯᖏᑦ ᐱᔾᔪᑕᐅᔪᓐᓇᕐᒥᔪᑦ ᐊᑐᓂ ᐊᖓᔪᖄᕆᔭᐅᔫᖕᓄᑦ ᐱᔪᓐᓇᕐᓂᖅ ᐊᒻᒪᓗ ᐱᔪᒪᓂᖃᕐᓂᖅ ᒪᑯᓂᖓ 

 ᑲᒪᔨᐅᔪᒪᓂᖅ ᓄᑕᕋᒥᓂᒃ 

 ᐃᑲᔪᖅᓱᖅᑕᐅᓂᖓ ᓄᑕᕋᐅᑉ ᕿᑐᖓᕆᔭᐅᓂᖓᓄᑦ ᐊᑖᑕᒥᓂᒃ ᐊᓈᓇᒥᓄᓪᓗᓐᓃᑦ 

 ᐱᓕᕆᖃᑎᒃᓴᐅᔪᓐᓇᕐᓂᖅ ᐊᒻᒪᓗ ᑐᓴᐅᒪᖃᑕᐅᑎᔪᓐᓇᕐᓂᖅ ᓄᑕᕋᖃᕐᓂᖏᓐᓄᑦ ᐊᖓᔪᖄᕆᔭᐅᓂᖏᓐᓄᑦ 

ᐃᓱᒪᓘᑕᐅᔪᓂᒃ 

ᐊᓯᑕᖃᕆᕗᑦ ᐱᔾᔪᑕᐅᔪᓐᓇᕐᒥᔪᓂᒃ ᓄᑕᕋᕕᑦ ᐊᒃᑐᖅᑕᐅᓯᒪᔪᓐᓇᕐᓂᖓ ᐅᓗᕆᐊᓇᖅᑐᒦᑕᕆᐊᖃᖏᓂᖏᓐᓄᑦ, ᓲᕐᓗ 

ᒪᑯᓇᖓᑦ 

 ᐃᓚᒌᒃᑐᓂ ᑖᒃᑯᓇᓂ ᐋᓐᓂᖅᑐᐃᖃᑕᕐᓂᖏᓐᓄᑦ, ᐊᒃᑐᖅᑕᐅᓯᒪᔪᓐᓇᕐᒪᑕ ᒪᑯᐊ 



o ᐊᔪᖏᓂᖏᑦ ᐊᒻᒪᓗ ᐱᔪᒪᓂᖃᕐᓂᖏᑦ ᓇᓪᓕᐊᑐᐃᓐᓇᐅᑉ ᐋᓂᖅᑐᐃᓯᒪᔫᑉ ᑲᒪᔨᐅᔪᓐᓇᕐᓂᖓᓂᒃ 

ᓄᑕᕋᖓᓐᓂᒃ ᐊᒻᒪᓗ ᐊᒃᑐᖅᑕᐅᓯᒪᔪᓐᓇᖅᑐᖅ  ᓄᑕᕋᖓᑕ ᐱᔭᕆᐊᖃᖅᑕᖏᓐᓂᒃ 

ᐃᑲᔪᖅᑎᐅᔪᓐᓇᕐᓂᖓ, ᐊᒻᒪᓗ 

o ᒪᓕᒐᓕᐅᕈᑕᐅᔪᓐᓇᖅᓱᑎᒃ ᐃᓄᐃᑦ ᐱᓕᕆᖃᑎᒌᑦᑎᐊᕈᓐᓇᕆᐊᖃᕐᓂᖏᑦ ᐃᓱᒪᓘᑕᐅᔪᓂᒃ 

ᐱᔾᔪᑎᖃᖅᑐᓂᒃ ᐊᒃᑐᖅᑕᐅᓯᒪᓂᖓᓄᑦ ᓄᑕᕋᖓ 

 ᖃᓄᐃᑐᑐᐃᓐᓇᐅᔪᓂᒃ ᐱᑕᖃᓕᐊᓂᒃᑐᓂᒃ ᓄᓇᖃᑎᒌᖕᓂᖏᓐᓄᑦ, ᐱᕋᔭᑦᑐᕕᓂᐅᓂᖏᓄᓪᓗᓐᓃᑦ 

ᐃᖃᖅᑐᐃᕕᒃᑯᕈᑕᐅᓯᒫᓂᒃᑐᓄᑦ, ᒪᓕᒐᕆᔭᐅᓕᖅᑐᑦ, ᖃᓄᐃᓕᖓᔭᕆᐊᖃᖅᑎᑕᐅᔪᑦ, ᖃᓄᐃᓕᕈᑎᒃᓴᐃᓪᓗᓐᓃᑦ 

ᐊᑐᖅᑕᐅᔭᕆᐊᖃᖅᑐᑦ ᐅᔾᔨᖅᑐᑦᑎᐊᕐᓂᕐᒧᑦ ᐅᓗᕆᐊᓇᕐᓂᕐᒦᑦᑕᕆᐊᖃᓐᖏᓂᖏᓐᓂᒃ, 

ᐋᓐᓂᖅᑕᐅᖃᑕᕆᐊᖃᖏᓂᖏᓐᓄᑦ, ᖃᓄᐃᑕᐅᔭᕆᐊᖃᕐᓂᖓᓄᓪᓗ ᓄᑕᕋᖓᑦ 

ᐃᓱᒪᒃᓴᖅᓯᐅᕈᑕᐅᕙᒡᓗᑎᒃ ᑕᒪᒃᑯᐊ ᐱᔾᔪᑕᐅᔪᓐᓇᖅᑐᑦ, ᐃᓱᒪᓕᐅᕈᑎᖃᕆᐊᖃᕈᕕᑦ ᓄᑕᕋᕐᓂᒃ ᐱᔾᔪᑎᖃᖅᑐᓂᒃ. ᓲᕐᓗ  

ᐆᒃᑑᑎᒋᓗᒍ, ᓂᕈᐊᕆᐊᓕᕈᕕᑦ ᐊᓯᐊᓂᒃ ᐃᓕᓐᓂᐊᕐᕕᖕᒥ, ᐃᒡᕕᑦ ᐊᐃᑉᐸᕕᓃᓪᓗ ᕿᑐᕐᖓᖃᑏᑦ ᐃᓱᒪᓕᐅᕆᐊᖃᖅᐳᓯᒃ 

ᑐᖓᕕᖃᖅᑐᓂᒃ ᓇᓪᓕᐊᒃ ᐱᐅᓂᐹᖑᓂᕐᒪᖔᑦ ᕿᑐᖓᔅᓯᓐᓄᑦ. ᐃᒡᕕᑦ ᐊᐃᐸᕕᓃᓪᓗ ᐊᖏᖃᑎᒌᒎᓐᓇᐃᓕᒍᔅᓯ, 

ᐃᖃᖅᑐᐃᔨᐅᔪᖅ ᑕᑯᓇᖕᓂᐊᕐᒥᖕᒪᑦ ᑕᒃᑯᓂᖓᑦᓴᐃᓐᓇᖅ ᐱᔾᔪᑕᐅᓯᒪᔪᓂᒃ ᐃᓱᒪᓕᐅᕈᑕᐅᓚᐅᕐᓂᖓᓄᑦ.  

 

ᑕᐃᒃᑯᓂᖓ ᓄᑕᕋᕐᓄᑦ ᐱᐅᓂᐹᓂᒃ ᐱᔾᔪᔾᔨᒐᓱᐊᓂᕐᒥᒃ ᐱᔾᔪᑎᖃᖅᑐᑦ ᐊᑐᐃᓐᓇᐅᕗᑦ  ᐅᕙᖓᑦ. 

 

2) ᓴᐳᓐᓂᐊᖅᑕᐅᓂᖏᑦ ᓄᑕᕋᐃᑦ ᐊᑭᕋᖅᑑᑎᓂᕐᒥᒃ 

 

ᐃᓚᖓᑦ ᐱᒻᒪᕆᐅᓂᖅᐹᖑᕗᖅ ᖃᓄᐃᓕᐅᕈᑎᒋᔪᓐᓇᖅᑐᑦ ᓄᑕᕋᕐᓂᒃ ᓴᐳᓐᓂᐊᖃᑕᕐᓂᖅ ᑕᐅᑐᖃᑕᖁᓇᒍ, 

ᑐᓵᖃᑦᑕᖁᓇᒍᓪᓗ ᐊᑭᕋᖅᑐᖅᑐᓂᒃ ᐃᓕᔅᓯᓐᓂᒃ ᓄᑕᕋᖃᖅᑐᓯᒃ ᐊᖓᔪᖄᕆᔭᐅᓪᓗᓯᒃ.  

 

ᑕᐃᒃᑯᐊ ᓄᑖᑦ ᐊᐃᑉᐸᕇᒃᑐᓂ ᐊᕕᓂᖏᓐᓄᑦ ᒪᓕᒐᐃᑦ ᐅᓂᒃᑳᖅᓯᒪᑦᑎᐊᖅᑐᓂᒃ ᑲᒪᒋᔭᕆᐊᖃᖅᑎᑦᑎᕗᑦ ᐃᓕᖕᓂᒃ 

ᐱᐅᓂᖅᐹᒥᒃ ᓴᐳᓐᓂᐊᖃᑕᕆᐊᖃᕐᓂᕐᓂᒃ ᓄᑕᕋᕆᔭᕐᓂᒃ ᐊᑭᕋᖅᑑᑎᔪᓂᒃ, ᐊᑐᖅᑕᐅᓕᕈᓐᓇᖅᑐᓂᒃ ᐱᔾᔪᑕᐅᓂᖓᓄᑦ 

ᐊᕕᓐᓂᐊᓕᕐᓂᖅᓯ.  

 

ᐃᑲᔪᕐᓂᕐᒧᑦ ᐃᓕᖕᓂᒃ ᑲᒪᒋᔪᓐᓇᕐᓂᐊᖅᑕᕐᓂᒃ ᑕᒪᑐᒥᖓ, ᒪᑯᐊ ᐃᖃᐅᒪᕙᖕᓂᐊᖅᐸᑎᑦ: 

 

 ᐊᐃᕙᑦᑕᐃᓕᒪᕙᒡᓗᓯ, ᐅᖃᐅᓯᕆᑕᐃᓕᓗᒋᓪᓗ ᐃᖃᖅᑐᐃᕕᑯᑦ ᑲᒪᒋᔭᐅᓚᐅᕐᓂᖏᑦ ᓄᑕᕋᐃᑦ 

ᑐᓵᔪᓐᓇᕐᓂᖓᓂ - ᐅᑕᕿᖃᑦᑕᕐᓗᑎᑦ ᑕᐃᑲᓃᑐᓃᕋᖓᑦ, ᐅᕝᕙᓗᓐᓃᑦ ᐊᓯᐊᓄᐊᖃᑕᕐᓗᓯ 

ᑐᓵᔪᓐᓇᔮᖏᑕᖓᓄᑦ.  

 ᓇᒻᒪᖏᓂᕋᐃᕙᖏᓪᓗᑎᑦ ᐅᖃᐱᓘᑎᖃᖃᑕᖏᓪᓗᑎᓗᓐᓃᑦ ᐊᐃᑉᐸᕕᓂᕐᓂᒃ ᓵᖓᓂ ᓄᑕᕋᕕᑦ 

 ᐃᒃᐱᖕᓂᐊᓕᖅᑎᑦᑎᑕᐃᓕᒪᕙᒡᓗᑎᑦ ᓄᑕᕋᐃ ᐃᓱᒪᓕᕈᓐᓇᕐᓂᖓᓂᒃ “ᐃᑲᔪᖅᓱᐃᓂᖅᓴᐅᖁᔭᐅᓂᕐᒥᓂᒃ” 

ᓇᓪᓕᐊᖕᓂᑐᐃᓐᓇᖅ ᐊᖓᔪᖄᕆᔭᒥᓂᒃ 

ᒪᓕᒐᓕᕆᔨᐅᔪᖅ, ᐋᕿᖃᑎᒌᒐᓱᐊᖅᑎᐅᔪᖅ, ᐊᓯᖏᓪᓗᓐᓃᑦ ᐃᓚᒌᒃᑐᓂ ᒪᓕᒐᓕᕆᔨᐅᑎᑕᐅᔪᑦ ᐃᑲᔪᕈᓐᓇᖅᑐᑦ ᐃᓕᖕᓂᒃ 

ᓴᓇᖃᑎᖃᕈᓐᓇᕐᓂᖅ ᖃᓄᐃᓕᐅᕈᑎᒃᓴᕆᓂᐊᖅᑕᖏᓐᓂᒃ ᓴᐳᓐᓂᐊᖅᑕᐅᓗᓂ ᓄᑕᕋᐃᑦ ᐊᑭᕋᖅᑑᑎᓂᔅᓯᓐᓂᒃ.   

 

 

3) ᐊᑐᕐᓂᖅ ᐃᓚᒌᒃᑐᓂ ᐊᖏᖃᑎᒌᒎᓐᓇᐃᓕᓯᒪᔪᓂᒃ ᐋᖀᖃᑎᒌᒐᓱᐊᕈᑎᓂᒃ  

 

ᑕᐃᒃᑯᐊ ᑕᐃᔭᐅᔪᑦ ‘ᐃᓚᒌᒃᑐᓂ ᐊᖏᖃᑎᒌᒎᓐᓇᐃᓕᓯᒪᔪᓂ ᐊᖀᖃᑎᒐᓱᐊᕐᕖᑦ’ ᓄᑖᖑᓕᕆᕗᑦ ᐅᖃᐅᓯᐅᔪᑦ ᑕᐃᑲᓂ 

ᐊᐃᑉᐸᕇᒃᑐᓂ ᐊᕕᓂᖏᓐᓄᑦ ᒪᓕᒐᐃᑦ. ᐃᖃᑐᖅᐃᕕᒃᑯᑦ ᐊᓯᐊᒍᖔᕐᕕᐅᖕᒪᑕ ᐃᓱᒪᓘᑕᐅᔪᓄᑦ 

ᐋᖀᖃᑎᒌᒑᓱᐊᕈᑕᐅᔪᓐᓇᖅᑐᑦ ᓄᑕᕋᓕᖕᓄᑦ ᐊᖓᔪᖄᕆᔭᐅᔪᓄᑦ, ᐃᓚᒌᒃᑐᓂ ᐃᑲᔪᕈᑎᒃᓴᓄᑦ ᐊᒻᒪᓗ ᐃᓚᖏᓐᓂ 

https://www.justice.gc.ca/eng/fl-df/pub.html


ᐃᓚᒌᒃᑐᓂ, ᐱᖁᑎᓂᒃ ᐊᐃᑦᑐᐃᔪᓐᓇᕐᓂᕐᒧᑦ. ᐆᒃᑐᑎᐅᕗᑦ ᐋᖀᖃᑎᒌᒎᑕᐅᔪᓐᓇᕐᓂᖏᑦ ᐱᔾᔪᑎᖃᖅᑐᑦ 

ᐊᖏᖃᑎᒌᒑᓱᐊᕈᓐᓇᕐᓂᖏᓐᓂᒃ, ᑲᑐᔾᔨᖃᑎᒌᓂᕐᒧᑦ ᒪᓕᒐᓕᕆᓂᖅ, ᐃᓱᒪᒃᓴᖅᓯᐅᕈᑎᖃᑦᑎᐊᕋᓱᐊᕐᓂᖅ ᐊᒻᒪᓗ 

ᐃᓱᒪᓕᐅᖅᑎᑦᑎᔨᖃᕐᓂᖅ ᓲᕐᓗ ᐃᑲᖅᑐᐃᔨᐅᔪᑎᑐᑦ.   

 

ᐊᑐᕐᓂᖏᓐᓂ ᑕᐃᒃᑯᐊ ᓄᑖᑦ ᐊᐃᑉᐸᕇᒃᑐᓂ ᐊᕕᓂᖏᓐᓄᑦ ᒪᓕᒐᐃᑦ, ᐋᖀᓇᓱᒍᓐᓇᖅᑐᓯ ᐃᓚᒌᓚᐅᕐᓂᔅᓯᓐᓂ 

ᐃᓱᒪᓘᑕᐅᔪᓂᒃ ᐊᑐᕐᓗᓯ ᐊᖏᖃᑎᒌᒎᑕᐅᔪᓐᓇᐃᓕᓯᒪᔪᓂᒃ ᐋᖀᖃᑎᒌᒐᓱᐊᕈᑕᕙᒃᑐᓂᒃ ᐊᑐᖅᑕᐅᔪᓐᓇᖅᑐᓂᒃ, 

ᓈᒻᒪᖕᓂᐊᕈᓂ ᐊᑐᖅᑕᐅᔪᓐᓇᕐᓂᖓ. ᓲᕐᓗ ᐆᒃᑑᑎᒋᓗᒍ, ᐃᓚᒌᓚᐅᖅᑐᑦ ᐊᖏᖃᑎᒌᒎᓐᓇᐃᓕᓂᖏᓐᓄᑦ 

ᐊᖀᖃᑎᒌᒐᓱᐊᕐᕖᑦ ᓈᒻᒪᒋᔭᖏᒻᒪᑕ ᐊᑐᖅᑕᐅᔪᓐᓇᕐᓂᖅ ᓇᓪᓕᐊᑐᐃᓐᓇᖅ ᐃᓚᒌᒃᑐᓂ ᐊᑭᕋᖅᑐᖅᑐᖅ 

ᐋᓐᓂᖅᑐᐃᓚᐅᕐᓂᕈᓂ ᐊᒻᒪᓗ ᓱᓕ ᐅᓗᕆᐊᓇᕈᓐᓇᕐᓂᖓᓄᑦ ᐃᓱᒪᓘᑕᐅᒍᓂ, ᐅᕝᕙᓗᓐᓃᑦ ᐱᒻᒪᕆᐊᓗᖕᓂᒃ 

ᓴᖏᓂᖃᕐᓂᖅᓴᐅᔪᖃᖅᑎᓪᓗᒍ ᓇᓕᐊᖕᓂᑐᐃᓐᓇᖅ ᓇᓕᖃᒌᖏᑐᓂᒃ ᐃᓕᖕᓂ ᐊᐃᑉᐸᕕᓂᕐᓂᒡᓗ.  

 

ᐊᒥᓱᐊᓘᕗᑦ ᐃᑲᔪᖅᐹᓪᓕᕈᑕᐅᔪᓐᓇᖅᑐᑦ ᐊᐃᑉᐸᕇᒃᑐᕕᓂᐅᔪᓄᑦ ᐊᖀᖃᑎᒌᒑᓱᐊᕈᓐᓇᕐᓂᖏᓐᓄᑦ, 

ᑲᒪᒋᔭᐅᖏᖔᕐᓗᑎᒃ ᐃᖃᖅᑐᐃᔨᓄᑦ ᐃᓱᒪᓕᐅᕈᑕᐅᓂᖅ: 

 

 ᖃᐅᔨᒪᒐᕕᑦ ᖃᓄᖅ ᐃᑲᔪᖅᑕᐅᔭᕆᐊᖃᕐᒪᖔᑦ ᓄᑕᕋᐃᑦ. ᐊᔪᕐᓇᕈᓐᓇᕐᒪᑦ ᑕᒪᓐᓇ ᐅᓂᒃᑳᕋᓱᐊᕐᓂᖅ 

ᐃᖃᖅᑐᐃᔨᒧᑦ, ᐃᓕᖕᓂ ᑕᑯᑐᐃᓐᓇᑲᐃᓐᓇᕐᓂᖓᓂᒃ ᐃᓚᒌᒃᑐᓂᒃ ᐃᖃᖅᑐᐃᕕᒃᑰᕐᓂᔅᓯᓐᓂ 

 ᐃᓚᒌᒃᑐᑦ ᐊᖏᖃᑎᒌᒎᓐᓇᐃᓪᓕᓂᖏᓐᓂ ᐊᖀᖃᑎᒋᒐᓱᐊᕈᓐᓇᕐᓂᖏᑦ ᐊᑭᑭᓐᓂᖅᓴᐅᕙᖕᒥᔪᑦ, 

ᕿᓚᒥᐅᓂᖅᓴᒻᒪᕆᐅᔪᓐᓇᖅᓱᓂᓗ ᖃᓄᐃᓕᐅᕈᑕᐅᔪᓐᓇᕐᓂᖓᓄᑦ, ᓴᓂᐊᓂ ᐃᖃᖅᑐᐃᕕᒃᑯᑦ 

 ᐱᐅᔪᖃᑕᕐᒪᑦ ᓄᑕᕋᐃᑦ ᑕᑯᔭᕌᖓᒥᒃ ᐊᖓᔪᖄᖏᓐᓂᒃ ᐱᑦᑎᐊᕈᑎᔪᓂᒃ 

 ᐃᓚᖏᓐᓂ ᐃᓚᒌᒃᑐᓂ ᐊᖏᖃᑎᒌᒎᓐᓇᐃᓕᓂᖏᓐᓂ ᐋᕿᖃᑎᒌᒐᓱᐊᕐᓂᖏᓐᓂ ᐃᑲᔪᕐᓂᖃᕈᓐᓇᕐᒥᔪᖅ 

ᐃᓕᔅᓯᓄᑦ ᑐᓴᐅᒪᖃᑕᐅᑎᑦᑎᐊᕐᓂᖅᓴᐅᓕᕈᓐᓇᕐᓂᕐᒥᒃ 

 

ᒪᓕᒐᓕᕆᔨᐅᔪᖅ, ᐋᕿᖃᑎᒌᒐᓱᐊᖅᑎᐅᔪᖅ, ᐊᓯᖏᓪᓗᓐᓃᑦ ᐃᓚᒌᒃᑐᓂ ᒪᓕᒐᓕᕆᔨᐅᑎᑕᐅᔪᑦ ᐃᑲᔪᕈᓐᓇᖅᑐᑦ ᐃᓕᖕᓂᒃ 

ᐃᓱᒪᓕᐅᕈᓐᓇᕐᓂᖅ ᓇᓪᓕᐊᖕᓂᒃ ᐃᓚᒌᒃᑐᓂ ᐊᖏᖃᑎᒌᒍᓐᓇᐃᓕᔪᓂ ᐊᖀᖃᑎᒎᒐᓱᐊᕈᑎᒃᓴᐃᑦ ᐱᐅᓂᖅᐹᓂᒃ 

ᐊᑐᕈᓇᕐᓂᖅ.   

 

ᕿᓂᕈᓇᕐᒥᔪᑎᑦ ᒐᕙᒪᒃᑯᑦ ᑲᓇᑕᒥ ᐃᖃᖅᑐᐃᕕᓕᕆᔨᒃᑯᑦ ᖃᕆᑕᐅᔭᒃᑯᑦ ᑕᑯᓂᐊᖅᑕᐅᕕᖓᓂᒃ ᐅᕙᓂ ᖃᐅᔨᒋᐊᕐᕕᓗᒍ 

ᒐᕙᒪᒃᑯᓐᓂᒃ ᐱᑕᖃᕐᒪᖔᑦ ᐃᓚᒌᒃᑐᓂ ᐊᖏᖃᑎᒌᒎᓐᓇᐃᓖᔪᓂ ᐊᖀᖃᑎᒌᒡᕕᖃᕐᒪᖔᑕ ᐊᕕᒃᑐᖅᓯᒪᓂᔅᓯᓐᓂ.  

 

ᐊᒥᓲᕗᑦ ᐊᑐᖅᑕᐅᕙᒃᑐᑦ ᐃᓄᖕᓄᑦ ᐃᓱᒪᓕᐅᕈᑕᐅᖃᑕᕐᓂᕐᒧᑦ ᐃᓱᒪᓘᑕᐅᔪᓄᑦ ᐱᔾᔪᑎᖃᖅᑐᓂᒃ 

ᐊᕕᑉᐸᓪᓕᐊᓕᕐᓂᖏᓐᓂᒃ. ᐃᓱᒪᓕᐅᕆᐊᖃᕐᓂᐊᖅᑐᑎᑦ ᖃᓄᐃᓕᐅᕈᒪᓂᖅ ᐊᑲᐅᓂᖅᐸᖑᓂᐊᖅᑐᒥᒃ ᐃᓕᖕᓄᑦ 

ᐃᓚᒋᔭᕐᓄᓪᓗ., ᖃᓄᑐᐃᓐᓇ ᓂᕈᐊᕈᕕᑦ ᖃᓄᐃᓕᐅᕈᒪᓂᕐᒥᒃ, ᐱᒻᒪᕆᐅᕗᖅ ᐃᖃᐅᒪᓂᖅ ᓄᑕᕋᕐᓄᑦ 

ᐱᐅᓂᐹᖑᓂᐊᖅᑐᓂᒃ ᐱᔾᔪᔾᔨᑦᑎᐊᕋᓱᐊᕈᓐᓇᕐᓂᖅ. ᑐᑭᓯᓂᐊᕐᕕᒋᓗᒋᑦ ᓱᓕᔪᓂᒃ ᐅᖃᐅᓯᖃᖅᑐᑦ ᐅᖃᓕᒪᒐᕋᓛᑦ - 

ᐃᓚᒌᒃᑐᓂ ᐊᖏᖃᑎᒌᒎᓐᓇᐃᓕᔪᓂ ᐊᖀᖃᑎᒌᒐᓱᐊᕐᓂᖅ: ᐋᖀᖃᑎᒌᖕᓂᖅ ᐃᓚᒌᓚᐅᕐᓂᔅᓯᓐᓂᒃ ᒪᓕᒐᓕᕆᓂᕐᒧᑦ 

ᐃᓱᒪᓘᑕᐅᔪᓂᒃ ᐃᖃᖅᑐᐃᕕᒃᑰᖏᓪᓗᑎᒃ.  

 

4) ᑐᓂᓯᓯᒪᕙᖕᓂᖅ ᑕᒪᒃᑭᖅᑐᓂᒃ, ᓱᓕᔪᓂᒃ, ᓄᑖᐅᓂᖅᐹᓂᒡᓗ ᖃᐅᔨᒪᑎᑦᑎᔾᔪᑎᒃᓴᓂᒃ 

 

ᑕᐃᒃᑯᐊ ᓄᑖᑦ ᐊᐃᑉᐸᕇᒃᑐᓂ ᐊᕕᓂᖏᓐᓄᑦ ᒪᓕᒐᐃᑦ ᐅᖃᖅᓯᒪᔪᑦ ᐃᓚᐅᖃᑕᐅᔪᑦ ᑲᒪᒋᔭᖃᕆᐊᖃᕆᐊᖃᕐᓂᖏᓐᓂᒃ 

ᑕᒪᐃᓐᓂᒃ ᖃᐅᔨᒪᑎᑦᑎᖃᑕᕆᐊᖃᕐᓂᖏᓐᓂᒃ ᒪᓕᒡᓗᑎᒃ  ᐊᐃᑉᐸᕇᒃᑐᓂ ᐊᕕᓂᖏᓐᓄᑦ ᒪᓕᒐᐃᑦ ᐊᒻᒪᓗ 

ᒪᓕᒐᓪᓗᑐᕆᔭᖏᑦ. ᑕᒪᓐᓇ ᑕᐃᒪᐃᓕᖓᕗᖅ ᑕᐃᒫᑦ ᓄᑕᕋᓕᑦ ᐊᖓᔪᖄᕆᕙᐅᔪᑦ ᐊᖏᕈᑎᐅᕈᓐᓇᖃᑦᑕᕐᓂᐊᕐᒪᑕ 

ᐊᒻᒪᓗ ᐃᖃᖅᑐᐃᒃᑯᑦ ᒪᓕᒐᓕᐅᕈᓐᓇᕐᓂᐊᕐᒪᑕ ᑕᒻᒪᖅᑕᖅᓯᒪᖏᑦᑐᓂᒃ ᖃᐅᔨᒪᔾᔪᑎᒃᓴᓂᒃ ᐊᑐᕐᓗᑎᒃ.  

 

https://www.justice.gc.ca/eng/fl-df/fjs-sjf/brows-fure.aspx
https://www.justice.gc.ca/eng/fl-df/fsfdr-firdf.html
https://www.justice.gc.ca/eng/fl-df/fsfdr-firdf.html


ᓱᕐᓗ ᐆᒃᑑᑎᒋᓗᒍ, ᐃᖃᖅᑐᐃᕕᒃᑯᑦ ᑐᑭᓕᐅᕈᓐᓇᕐᒪᑕ  ᓈᒻᒪᖕᓂᐊᖅᑐᓂᒃ ᑕᒻᒪᖅᓯᒪᖏᑦᑐᓂᒃ ᓄᑕᕋᓄᑦ ᐃᑲᔫᑎᒃᓴᓂᒃ 

ᑮᓈᐅᔭᓂᒃ ᐊᑐᕐᓗᑎᒃ ᑲᓇᑕᒥ ᓄᑕᕋᓂᒃ ᐃᑲᔫᑎᒃᓴᓄᑦ ᓇᓗᓇᐃᒃᑯᑕᕆᔭᐅᔪᓂᒃ (ᒪᓕᒐᓪᓗᕆᔭᖏᓐᓂᒃ ᐊᑖᒍᑦ 

ᐊᐃᑉᐸᕇᒃᑐᓂ ᐊᕕᓂᖏᓐᓄᑦ ᒪᓕᒐᐃᑦ), ᑕᐃᒪᐃᓂᖓᓄᑦ ᑐᓂᓯᖃᑕᕆᐊᖃᖅᐳᑎᑦ ᑕᒪᒃᑭᑦᑎᐊᖅᑐᓂᒃ, 

ᑕᒻᒪᖅᓯᒪᖏᑦᑐᓂᒃ, ᓄᑖᖑᓂᖅᐹᖑᔪᓂᒡᓗ ᑭᓇᐅᔭᓕᐊᕆᕙᓪᓕᐊᔭᕐᓂᒃ ᖃᐅᔨᒪᔾᔪᑎᒃᓴᓂᒃ. ᑕᒪᓐᓇ ᑐᑭᓯᖃᖅᐳᖅ ᒪᑯᓂᖓ 

ᑐᓂᓯᖃᑕᕆᐊᖃᕐᓂᕐᒥᒃ  

 ᑖᒃᓯᔭᖅᑕᐅᓯᒪᓕᖅᑎᓪᓗᒋᑦ ᑮᓇᐅᔭᓕᐊᕆᓚᐅᖅᑕᑎᑦ ᐊᑐᓂ ᐱᖓᓱᓂᒃ ᖄᖏᖅᑐᓂᒃ ᐊᓂᒍᓵᖅᓯᒪᔪᓂ ᐊᕐᕋᒍᓂ  

 ᖃᐅᔨᑎᑦᑎᔾᔪᑎᓂᒃ ᖃᐅᔨᓴᖅᑕᐅᓚᐅᕐᓂᖏᓐᓂᒃ ᐊᒻᒪᓗ ᖃᐅᔨᓴᖅᑕᐅᒃᑲᓐᓂᓚᐅᕐᓂᖏᓐᓂᒃ ᑲᓇᑕᒥ 

ᑖᒃᓰᔭᐃᔪᓕᕆᔨᒃᑯᓐᓄᑦ ᐃᖃᓇᐃᔭᕐᕕᖓᓄᑦ ᑭᖑᓪᓕᐅᔪᓂ ᐱᖓᓱᓂ ᑳᖏᖅᑐᓂ ᐊᓂᒍᓵᖅᓯᒪᔪᓂ ᐊᕐᕋᒍᓂ 

ᑐᖓᕕᐅᓗᑎᒃ ᖃᓄᐃᓕᖓᓂᕆᔭᑎᑦ, ᑐᓂᓯᔭᕆᐊᖃᕐᓂᐊᖅᑐᒃᓴᐅᖕᒥᔪᑎᑦ ᐊᓯᖏᓐᓂᒃ ᖃᐅᔨᒪᔭᐅᔭᕆᐊᓕᖕᓂᒃ, ᓲᕐᓗ 

ᒪᑯᓂᖓ 

 ᒫᓐᓇᓵᖑᓂᖅᐹᒥᒃ ᐅᓂᒃᑳᖅᑐᑦ ᑎᑎᖃᐃᑦ ᑮᓇᐅᔭᓕᐊᕆᓚᐅᖅᑕᕐᓂᒃ ᐅᕝᕙᓗᓐᓃᑦ 

ᐊᑭᓕᐊᓯᐊᖅᑖᕆᓚᐅᖅᑕᕐᓂᒃ ᑎᑎᖃᖏᑦ, ᐅᕝᕙᓗᓐᓃᑦ ᑎᑎᖃᓂᒃ ᐃᖃᓇᐃᔭᕐᕕᖕᓂ ᓇᓗᓇᐃᔭᐃᔪᓂᒃ 

ᐊᕐᕋᒍᑕᒫᖅ ᑮᓇᐅᔭᓕᐊᕆᕙᒃᑕᕐᓂᒃ 

 ᑯᐊᐳᕇᓴᒃᑯᔅᓯᓐᓂᒃ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᐅᓂᒃᑳᓕᐊᑦ, ᓇᖕᒥᓂᖅ ᐃᖃᓇᐃᔭᕈᕕᑦ ᐅᕝᕙᓗᓐᓃᑦ 

ᐊᐅᓚᑦᑎᔨᐅᖃᑕᐅᒍᕕᑦ ᑯᐊᐳᕇᓴᐅᔪᒥᒃ 

 ᖃᐅᔨᒪᔾᔪᑎᒃᓴᓂᒃ ᑮᓇᐅᔭᖅᑖᕆᖃᑦᑕᓚᐅᖅᑕᕐᓂᒃ ᐃᖃᓇᐃᔭᖏᑦᑐᖅᓯᐅᑎᓂᒃ ᓇᓪᓕᐅᒃᑯᒫᒃᓴᐅᑕᐅᕙᒃᑐᓂᒃ 

ᖃᐅᔨᒋᐊᑎᐊᒃᑲᓐᓂᕈᒪᒍᕕᑦ ᖃᓄᖅ ᐱᔭᕇᕈᓐᓇᕐᓂᖅ ᑕᒪᒃᑭᖅᑐᓂᒃ, ᑕᒻᒪᖅᓯᒪᖏᑦᑐᓂᒃ ᐊᒻᒪᓗ ᓄᑕᐅᓂᖅᐹᓂᒃ 

ᑐᓴᒐᒃᓴᖃᖅᑐᓂᒃ ᑮᓈᐅᔭᓕᐊᕆᔭᕐᓂᒃ ᖃᐅᔨᒪᑎᑦᑎᔾᔪᑎᒃᓴᓂᒃ ᐱᔾᔪᑎᖃᕐᓂᕐᒧᑦ ᓄᑕᕋᕕᑦ ᐃᑲᔫᑎᒃᓴᖏᓐᓄᑦ ᑐᕌᖓᔪᓂᒃ, 

ᐊᑐᐃᓐᓇᐅᕗᑦ ᑕᐃᒃᑯᐊ ᖃᐅᔨᒋᐊᕐᕕᖏᑦ ᐅᕙᖓᑦ.  

 

ᐃᓚᒌᒃᑐᑦ ᐃᓚᐅᓂᖏᑦ ᐊᔾᔨᒌᖏᑦᑑᑎᐅᔪᓂ ᐃᖃᖅᑐᐃᕕᖕᓄᑦ 

 

ᐃᓚᒌᒃᑐᓂ ᐃᓚᓂᒃᑯᑦ ᐃᓚᐅᓕᑎᖃᑦᑕᖅᐳᑦ ᐊᔾᔨᒌᖏᑦᑑᑎᐅᔪᓄᑦ ᐃᖃᖅᑐᐃᕕᖕᓄᑦ ᐊᑕᐅᑎᒃᑯᑦ. ᑕᒪᓐᓇ 

ᓱᓕᔫᒐᓗᖕᒥᔪᖅ ᐃᓚᒌᓚᐅᕐᓂᖏᓐᓂ ᐋᓐᓂᖅᑑᑎᖃᑕᐅᑎᔪᖃᖅᑐᕕᓂᐅᓂᕐᒥ, ᐱᕋᔭᖕᓂᕐᒧᑦ ᐃᖃᖅᑐᐃᕕᓕᕆᓂᕐᒧᑦ, 

ᑕᐃᒃᑯᓂᖓ ᐱᔾᔪᑎᖃᖅᑐᓂᒃ ᓄᑕᕋᓂᒃ ᓴᐳᓐᓂᐊᖅᑕᐅᖁᔨᓂᕐᒧᑦ ᐊᒻᒪᓗ ᐃᓚᒌᒃᑐᑦ ᐃᖃᖅᑐᐃᕕᒃᑰᕈᑕᐅᓂᖏᓐᓄᑦ 

ᑕᒪᕐᒥᒃ ᐃᓚᐅᕝᕕᐅᔪᓐᓇᕐᒪᑕ.  

 

ᑕᐃᒪᐃᓕᖓᓪᓗᓂ ᐊᒃᓱᕈᕐᓇᖅᑐᒻᒪᕆᐊᓘᓕᕈᓐᓇᖅᐳᑦ. ᓲᕐᓗ ᐆᒃᑑᑎᒋᓗᒍ, ᐃᓚᒌᓚᐅᖅᑐᓄᑦ ᐃᖃᖅᑐᐃᕖᑦ 

ᖃᐅᔨᒪᖏᑯᑎᒃ ᐱᕋᔭᓂᕕᓂᕐᒧᑦ ᐃᖃᖅᑐᐃᕕᖕᒥᒃ ᒪᓕᒐᖃᖅᑎᑕᐅᓂᖏᓐᓂ ᐅᖃᖃᑎᒌᒌᐊᖃᖏᓂᖏᓐᓂᒃ ᓄᑕᕋᖅᑲᖅᑑᒃ 

ᐊᖓᔪᖄᕆᔭᐅᔫᒃ, ᐃᖃᖅᑐᐃᔨᐅᔪᖅ ᒪᓕᖏᖔᖅᑐᓂᒃ ᒪᓕᒐᓕᐅᕈᑎᖃᕈᓐᓇᕐᒪᑕ. ᑕᒪᓐᓇ ᐊᔪᕈᑕᐅᓕᕈᓐᓇᖅᑐᖅ 

ᒪᓕᒍᓐᓇᕐᓂᖅ ᑕᒪᐃᓐᓂᒃ ᐊᔾᔨᒌᖏᑦᑑᖕᓂᒃ ᒪᓕᒐᓕᐅᖅᓯᒪᔪᓂᒃ, ᐅᓗᕆᐊᓇᕈᑕᐅᓕᕈᓐᓇᖅᓱᑎᒡᓗ.  

 

ᖃᓄᖅᑑᕈᑕᐅᖁᓪᓗᒍ ᑕᐃᒪᓕᖓᓕᖅᑐᓂ ᑕᐃᒃᑯᐊ ᓄᑖᑦ ᐊᐃᑉᐸᕇᒃᑐᓂ ᐊᕕᓂᖏᓐᓄᑦ ᒪᓕᒐᐃᑦ ᐅᖃᖅᓯᒪᔪᑦ 

ᐃᖃᖅᑐᐃᔩᑦ ᐃᓱᒪᒃᓴᖅᓯᐅᕈᑎᖃᕆᐊᖃᕐᓂᖏᓐᓂᒃ ᒫᓐᓇᐅᔪᖅ ᐅᑕᕿᔭᐅᔪᓂᒡᓗᓐᓃᑦ ᓱᓕ ᓄᓇᖃᑎᒌᒡᕕᐅᔪᓂ 

ᓴᐳᓐᓂᐊᕈᑕᐅᑎᑕᐅᔪᓂᒃ, ᓄᑕᕋᖏᓄᓪᓗ ᓴᐳᓐᓂᐊᕈᑎᖃᖅᐸᑦ, ᐱᕋᔭᓚᐅᕐᓂᖓᓄᓪᓗᓐᓂᑦ 

ᐃᖃᖅᑐᐃᕕᒃᑰᕈᑕᐅᔪᖃᖅᐸᑦ, ᒪᓕᒐᓕᐅᕈᔾᔭᐅᓯᒪᔪᖃᖅᐸ9ᓗᓐᓃᑦ ᐱᔾᔪᑎᖃᖅᑐᓂᒃ ᐊᐃᑉᐸᕇᓚᐅᖅᑑᒃ ᐊᕕᓐᓂᖏᓐᓄᑦ.  

 

ᐊᕕᑦᑎᓯᒪᓐᓂᕕᓐ ᐊᐃᑉᐸᕆᓚᐅᖅᑕᕐᓂᒃ ᐊᕕᓐᓂᐊᓕᕈᔅᓯᒡᓗᓐᓃᑦ,  ᐃᖃᖅᑐᐃᕕᒃᑯᓄᓪᓗ ᐋᖀᖁᔨᒍᕕᑦ ᒪᓕᒐᓕᐅᖁᔨᓂᖅ 

ᓄᑕᕋᕐᓂᒃ ᐱᔾᔪᑎᖃᖅᑐᓂᒃ, ᓄᑕᕋᕕᓪᓗᓐᓃᑦ ᐃᑲᔪᖅᑕᐅᔾᔪᑎᒃᓴᖏᓐᓂᒃ, ᐊᐃᑉᐱᕆᓚᐅᖅᑕᕕᓪᓗᓐᓃᑦ 

ᐃᑲᔪᕆᐊᖃᕐᓂᖓᓄᑦ, ᐅᖃᐅᑎᔭᕆᐊᖃᕐᓂᐊᖅᑕᑎᑦ ᐃᖃᖅᑐᐃᕕᒃᑯᑦ ᖃᓄᑐᐃᓐᓇᖅ ᒪᓕᒐᖃᖅᐸᑦ 

https://www.justice.gc.ca/eng/rp-pr/fl-lf/child-enfant/guide/index.html


ᐱᕋᔭᑐᖃᖅᑐᕕᓂᐅᓂᖓᓄᑦ ᐅᕝᕙᓗᓐᓃᑦ ᓄᑕᕋᕆᔭᐅᔪᑦ ᓴᐳᓐᓂᐊᖅᑕᐅᓯᒪᔭᕆᐊᖃᕈᑎᖏᓐᓂᒃ, ᒪᓕᒐᕐᓂᒡᓗᓐᓃᑦ 

ᐱᔾᔪᑎᖃᖅᑐᓂᒃ ᐃᓕᖕᓂᒃ ᐊᐃᑉᐸᕆᓚᐅᖅᑕᕐᓂᒡᓗᓐᓂᑦ, ᐅᕝᕙᓗᓐᓃᑦ ᐱᔾᔪᑎᖃᖅᑐᓂᒃ ᑕᑰᑎᔭᕆᐊᖃᖅᑕᐅᖏᓂᔅᓯᓐᓄᑦ 

ᐅᕝᕙᓗᓐᓃᑦ ᓴᐳᓐᓂᐊᖅᑕᐅᓯᒪᔪᖃᕆᐊᖃᕐᓂᖓᓄᑦ ᓇᓪᓕᐊᑐᐃᓐᓇᐅᔪᔅᓯᖕᓂᒃ.  

 

ᖃᐅᔨᒋᐊᑎᐊᒃᑲᓐᓂᕈᒪᒍᕕᑦ ᖃᓄᖅ ᐃᓚᒌᓚᐅᖅᑐᑦ ᐱᖃᑕᐅᕙᖕᒪᖔᑕ ᐊᔾᔨᒌᖏᓂᖏᓐᓂ ᐃᖃᖅᑐᐃᕝᕕᐅᔪᓂᒃ, 

ᑐᑭᓯᓂᐊᕐᕕᐅᔪᓐᓇᖅᐳᑦ ᐅᕙᖓᑦ.  

 

ᒪᓕᒐᖅᑎᒍᑦ ᐱᔭᕆᐊᖃᖅᑎᑕᐅᔪᑎᑦ ᑐᓂᓯᖃᑕᕆᐊᖃᕐᓂᖅ ᑕᒪᐃᓐᓂᒃ ᑐᓂᔭᐅᔭᕆᐊᖃᖅᑐᓂᒃ 

ᖃᐅᔨᒪᔾᔪᑎᒃᓴᐅᓂᐊᖅᑐᓂᒃ ᐃᖃᖅᑐᐃᕕᖕᓄᑦ, ᐊᐱᕆᔭᐅᒍᕕᑦ ᑕᐃᒃᑯᓂᖓ ᐱᕝᕕᐅᔪᒪᓂᖅ. ᐃᖃᖅᑐᐃᕖᑦ 

ᒪᓕᒃᑕᐅᑎᑦᑎᔪᓐᓇᕐᒪᑕ ᐃᓄᖕᓂᒃ ᑐᓂᓯᔭᕆᐊᖃᖅᑎᑕᐅᔪᓐᓇᕐᓂᖅ ᐱᓯᒪᔭᐅᔭᕆᐊᖃᖅᑐᓂᒃᖃᐅᔨᒪᔾᔪᑎᒃᓴᓂᒃ ᒪᓕᒡᓗᑎᒃ 

ᐊᐃᑉᐸᕇᒃᑐᓂ ᐊᕕᓂᖏᓐᓄᑦ ᒪᓕᒐᕐᓂᒃ ᐊᒻᒪᓗ ᒪᓕᒐᓪᓗᑐᖏᓐᓂᒃ, ᓲᕐᓗ ᑕᐃᒃᑯᓂᖓ ᐅᖃᐅᓯᐅᔭᕆᐊᖃᖅᑎᑕᐅᔪᓂᒃ 

ᒪᓕᒐᕐᓂᒃ, ᑭᓯᐊᓂ ᑕᒪᓐᓇ ᑭᖑᕙᕆᐊᕈᑕᐅᓂᖓᑦ ᐃᑲᔪᕐᓂᖃᕋᔭᖏᓐᓂᕗᖅ ᐱᐅᓂᖅᐹᓂᒃ ᐱᔾᔪᔾᔨᓇᓱᐊᕐᓂᕐᒧᑦ 

ᓄᑕᕋᕆᔭᕐᓄᑦ ᑐᕌᖓᔪᓂᒃ.  

 

5) ᒪᓕᖃᑦᑕᕐᓂᖅ ᒪᓕᒐᕐᓂᒃ 

 

ᑕᐃᒃᑯᓇᓂ ᓄᑖᓂ ᐊᐃᑉᐸᕇᒃᑐᓂ ᐊᕕᓂᖏᓐᓄᑦ ᒪᓕᒐᐃᑦ ᐃᖃᐃᑎᑦᑎᒋᐊᕈᑎᖃᖅᐳᑦ ᑲᒪᒋᔭᐅᔪᓂᒃ 

ᐃᖃᖅᑐᐃᕕᒃᑰᖅᑎᑕᐅᓂᖏᓐᓂᒃ ᒪᓕᒐᓕᐅᕈᑕᐅᔭᕌᖓᒥᒃ, ᒪᓕᒋᐊᖃᖅᐳᑦ ᒪᓕᒐᓕᐊᕆᔭᖏᓐᓂ.  

 

ᑕᒪᓐᓇᓕ ᓄᑖᖑᖏᑦᑑᒐᓗᐊᖅ ᒪᓕᒃᑕᐅᔭᕆᐊᓗᓂ, ᐃᓛᓂᒃᑯᑦ ᓄᑕᕋᓄᑦ ᐊᖓᔪᖄᕆᔭᐅᔪᑦ ᑕᒻᒪᖅᓱᑎᒃ 

ᑐᑭᓯᓂᕐᓗᒃᐸᖕᒪᑕ ᒪᓕᒋᐊᖃᖏᓂᕐᒥᓂᒃ ᐃᓚᒌᑐᓄᑦ ᒪᓕᒐᕆᔭᐅᔪᓂᒃ ᒪᓕᒐᕆᔭᐅᔪᓂᒃ. 

 

ᓲᕐᓗ ᐆᒃᑑᑎᒋᓗᒍ, ᐊᑭᓕᖅᑐᐃᖏᓐᓇᕆᐊᖃᕐᓂᐊᖅᑐᑎᑦ ᓄᑕᕋᕕᑦ ᐃᑲᔪᖅᓱᑕᐅᔾᔪᑎᒃᓴᖏᓐᓂᒃ ᑕᐃᑯᖓ ᑎᑭᓪᓗᒍ 

ᑭᓯᐊᓂ ᐊᑐᕈᓃᖅᑎᑕᐅᒍᑎᒃ ᒪᓕᒐᖏᑦ. ᑕᒪᓐᓇ ᑐᑭᓕᒃ ᒪᓕᒐᐃᑦ ᐅᖃᖅᓯᒪᖏᑐᐊᕈᑎᒃ ᓄᖃᕈᓐᓇᖅᓯᓂ 

ᐊᑭᓕᖅᑐᐃᓂᕐᒥᒃ ᓄᑕᕋᕕᑦ ᐃᑲᔫᑎᒃᓴᖏᓐᓂᒃ, ᐊᑭᓕᖅᓱᐃᖏᓐᓇᕆᐊᖃᖅᐳᑎᑦ ᓄᑕᕋᕕᒃ ᐃᑲᔪᖅᑕᐅᔾᔪᑎᒃᓴᖏᓐᓂᒃ 

ᑭᓯᐊᓂ ᑎᑭᓪᓗᒍ ᑕᐃᑯᖓ ᐃᖃᖅᑐᐃᕕᒃᑯᓐᓄᑦ ᐊᓯᔾᔨᖅᑕᐅᒍᑎᒃ ᒪᓕᒐᐅᓂᖏᑦ.  

 

ᑕᐃᒫᑦᓴᐃᓐᓇᑲᓴᒃ, ᐃᖃᖅᑐᐃᕕᒃᑯᑦ ᒪᓕᒐᓕᐅᕈᑎᒃ ᖃᖓ ᓄᑕᕋᐃᑦ ᐱᓯᒪᖃᑦᑕᕐᓂᐊᕐᓂᖅ, ᐃᒡᕕᑑᓗᑎᑦ 

ᐊᔪᖅᑎᑦᑎᔪᓐᓇᓐᖏᓚᑎᑦ ᐊᐃᑉᐸᕕᓂᕐᓂᒃ ᑕᑯᑎᑦᑎᑕᐃᓕᒪᔪᓐᓇᕐᓂᖅ ᓄᑕᕋᔅᓯ ᐊᖓᔪᖄᖓᓂᒃ ᐱᕕᒃᓴᕆᓕᖅᑎᓪᓗᓂᐅᒃ, 

ᐱᔾᔪᑎᒃᓴᖃᖏᓗᑎᑦ.  

 

ᒪᓕᒐᐃᑦ ᒪᓕᖏᒃᑯᕕᒋᑦ, ᐃᓕᕋᓇᖅᑐᐊᓘᔪᓐᓇᖅᑐᑦ ᒪᓕᒐᖅᑎᒍᑦ ᖃᓄᐃᓕᔭᐅᔪᓐᓇᕐᓃᑦ. ᓲᕐᓗ ᐆᒃᑑᑎᒋᓗᒍ, 

ᐃᖃᖅᑐᐃᕕᒃᑯᑦ ᐃᖃᖅᑐᒐᒃᓴᕈᑎᑦᑎᔪᓐᓇᖅᑐᑦ ᐃᓕᖕᓂᒃ ᐃᖃᖅᑐᐃᕕᖕᓂᒃ ᓈᓚᐅᓚᐅᖕᒋᓐᓂᕐᓄᑦ. ᐃᖃᖅᑐᐃᕕᒃᑯᑦ 

ᐊᓱᐃᓛᒃ ᐃᓕᖕᓂᒃ ᖃᓄᑐᐃᓐᓇᖅ ᐃᓕᕋᓈᖅᓵᕐᕕᖃᕈᓐᓇᖅᐳᑦ, ᒪᑯᓂᖓ ᐃᓚᖃᕈᓐᓇᖅᑐᓂᒃ 

 

 ᐃᓕᖕᓂᒃ ᐊᑭᓖᑎᑦᑎᓗᑎᒃ ᐃᖃᖅᑐᐃᕕᒃᑯᓐᓄᑦ 

 ᐊᑭᓖᑎᑕᐅᔪᓐᓇᖅᑐᑎᑦ ᐊᑭᕋᕆᓚᐅᖅᑕᕕᑦ ᐃᖃᑐᖅᐃᕕᒃᑯᑦ ᑲᒪᒋᔭᐅᑎᑕᐅᓚᐅᕐᓂᖏᓐᓄᑦ (ᓲᕐᓗ 

ᐆᒃᑑᑎᒋᓗᒍ, ᒪᓕᒐᓕᕆᔨᖓᓄᑦ ᐊᑭᓕᐅᑎᒃᓴᖏᓐᓂᒃ ᐊᑭᓖᑎᑕᐅᓗᑎᑦ) 

 ᑎᒍᔭᐅᓯᒪᔪᓐᓇᖅᑐᑎᑦ, ᐊᑐᕋᔪᐃᑦᑐᒥᒃ ᐃᓕᕋᓈᖅᓱᕈᑎᒻᒪᕆᐅᓗᓂ 

 

ᐃᓚᓐᓂᑯᑦ ᒪᓕᒍᒥᓇᖏᑦᑐᖅ ᐃᖃᑐᐃᖅᕕᒃᑯᓐᓄᑦ ᒪᓕᖁᔭᐅᔪᓂᒃ, ᐱᔾᔪᑕᐅᓂᕐᒧᑦ ᐊᓯᔾᔨᕈᑕᐅᖕᒪᑕ ᐃᓅᓯᕆᔭᕐᓄᑦ, 

ᓄᑕᕋᕕᓪᓗᓐᓂᑦ ᐃᓅᓯᖓᓄᑦ ᐃᖃᖅᑐᐃᕕᒃᑯᓐᓄᑦ ᓱᓕ ᑲᒪᒋᔭᐅᓯᒪᖏᑦᑐᓂᒃ. ᓱᓕᔪᖅᓴᓕᕈᓐᓇᕐᕋᕕᑦ ᐃᖃᑐᖅᐃᕕᒃᑯᑦ 

ᐃᑲᔪᕈᒪᐃᕐᓂᖏᓐᓂᒃ ᐃᒡᕗᑦ ᓄᑕᕋᕕᑦ ᐱᐅᓂᖅᐹᓂᒃ ᐱᔾᔪᑎᑕᐅᓇᓱᒋᐊᖃᕐᓂᖓᓂᒃ.  

 

https://www.justice.gc.ca/eng/fl-df/fsdfv-fidvf.html


ᑕᐃᒪᐃᓕᖓᓕᕐᓂᕈᕕᑦ, ᐃᖃᖅᑐᐃᕕᒃᑯᓐᓄᑦ ᐅᑎᕈᓐᓇᖅᑐᑎᑦ ᐊᐱᕆᓗᒋᑦ ᒪᓕᒐᓕᐊᕆᔭᐅᓚᐅᖅᑐᑦ 

ᐊᓯᔾᔨᖅᑕᐅᖁᓪᓗᒋᑦ ᐃᓱᒪᒋᔭᐅᖁᓗᒋᑦ ᑕᐃᒃᑯᐊ ᓄᑖᑦ ᑕᐃᒪᐃᓕᖓᓕᕐᓂᖏᑦ. ᒪᓕᒐᓕᐅᕈᑎᒃ ᑭᓯᐊᓂ 

ᐊᓯᔾᔨᖅᑕᐅᔾᔪᑎᒃᓴᓂᒃ, ᒪᓕᒋᐊᖃᐃᓐᓇᕐᓂᐊᖅᑐᑎᑦ ᒪᓕᒐᓕᐊᕆᓚᐅᖅᑕᖏᓐᓂᒃ ᓯᕗᓪᓕᕐᒥ.       

  

ᓇᓗᓇᐃᒃᑯᑦᑎᖅᑕᐅᓯᒪᓂᖏᑦ ᒪᓕᒐᖅᑎᒍᑦ 

 

ᐱᒻᒪᕆᐅᕗᖅ ᕿᒥᕈᐊᖃᑕᕐᓂᖅ ᐱᔭᒃᓴᕆᓕᖅᑕᕐᓂᒃ, ᖃᓄᐃᒃᓴᕐᓂᐊᖏᓇᕕᑦ 

ᑐᑭᓯᐊᓂᕋᐃᔪᓐᓇᕐᓂᖅ. 

 

ᐊᑐᕐᓗᒋᑦ ᑕᐃᒃᑯᐊ ᓄᑖᑦ ᐊᐃᑉᐸᕇᒃᑐᓂ ᐊᕕᓂᖏᓐᓄᑦ ᒪᓕᒐᐃᑦ, 

ᖃᖓᑐᐃᓐᓇᖅ ᑲᒪᒋᔭᐅᑎᑦᑎᒍᕕᑦ ᐃᖃᖅᑐᐃᕕᖕᓄᑦ - 

ᑲᒪᒋᔭᐅᔾᔪᑕᐅᓂᐊᓕᖅᑐᓂᒃ ᐅᕝᕙᓗᓐᓃᑦ ᑭᐅᔾᔪᑎᒋᓂᐊᖅᑕᕐᓂᒃ - 

ᓇᓗᓇᐃᔭᐃᔭᕆᐊᖃᕐᓂᐊᖅᑐᑎᑦ ᑐᑭᓯᐅᒪᓂᕐᓂᒃ ᑕᒪᐃᓐᓂᒃ ᐊᑐᓂ 

ᑲᒪᒋᔭᕆᐊᖃᖅᑕᕐᓂᒃ ᒪᓕᒡᓗᒋᑦ ᐊᐃᑉᐸᕇᒃᑐᓂ ᐊᕕᓂᖏᓐᓄᑦ ᒪᓕᒐᐃᑦ.  

 

ᑕᒪᒃᑯᐊ ᐊᑐᖅᑕᐅᔭᕆᐊᖃᖅᐳᑦ ᑭᓇᒃᑯᑐᐃᓐᓇᕐᓄᑦ ᐃᓚᒋᔭᐅᖃᑕᐅᔪᓂ 

ᐃᖃᖅᑐᐃᕕᒃᑰᕈᑕᐅᔪᓄᑦ. ᓇᓗᓇᐃᕆᐊᖃᕐᓂᐊᖅᑕᐃᑦ ᑕᒪᓐᓇ 

ᒪᓕᒐᓕᕆᔨᖃᕋᓗᐊᕈᑦ ᐃᓕᖕᓃᓐᓇᕐᓗᓐᓃᑦ ᑭᒐᖅᑐᐃᒐᓗᐊᕈᕕᑦ.         

          

  

ᐃᖃᐅᒪᓂᐊᖅᐳᑎᑦ-ᐱᔭᒃᓴᖃᕋᕕᑦ 

ᒪᑯᓂᖓ 

1) ᖃᓄᐃᓕᕆᐊᖃᕐᓂᖅ 

ᐱᐅᓂᖅᐹᓂᒃ ᓄᑕᕋᕐᓄᑦ 

ᑐᕋᖓᔪᓂᒃ ᐱᔾᔪᔾᔨᓇᓱᖕᓂᖅ 

2) ᓴᐳᓐᓂᐊᕐᓗᒋᑦ ᓄᑕᕋᑎᑦ 

ᐊᑭᕋᖅᑑᑎᔪᓂᒃ 

3) ᐆᒃᑐᖃᑕᕐᓂᖅ 

ᐊᕿᖃᑎᒌᒎᒪᓂᖅ ᑭᓯᐊᓂ 

ᓈᒻᒪᒐᔭᖏᑉᐸᑦ ᐊᑐᖏᓗᒍ 

4) ᖃᐅᔨᒪᔭᐅᔭᕆᐊᓕᖕᓂᒃ 

ᑕᒪᐃᓐᓂᒃ ᑐᓂᓯᕙᒡᓗᑎᒃ 

ᐃᖃᑐᐃᕕᒃᑯᓐᓄᑦ 

5) ᒪᓕᒡᓗᒋᑦ ᐃᖃᖅᑐᐃᕕᒃᑯᓐᓄᑦ 

ᒪᓕᒐᓕᐊᑦ 



ᑲᒪᒋᔭᐅᔭᕆᐊᖃᖅᑐᑦ ᒪᓕᒐᓕᕆᔨᓄᑦ 

 

ᒪᓕᒃᑕᐅᓪᓗᑎᒃ ᑕᐃᒃᑯᐊ ᓄᑖᑦ ᐊᐃᑉᐸᕇᒃᑐᓂ ᐊᕕᓂᖏᓐᓄᑦ ᒪᓕᒐᐃᑦ, ᒪᓕᒐᓕᕆᔨᐅᔪᖅ ᐃᓕᓐᓂᐊᓯᒪᑯᑖᒃᐳᖅ 

ᖃᐅᔨᒪᑦᑎᐊᖅ ᒪᓕᒐᓕᕆᓂᕐᒧᑦ ᐅᖃᐅᒋᐊᖅᑎᐅᔪᓐᓇᕐᓂᕐᒥᒃ, ᑭᒡᒐᖅᑐᐃᔪᓐᓇᕐᓂᕐᓗᓐᓃᑦ ᐃᓕᖕᓂᒃ ᐃᖃᖅᑐᐃᕕᖕᒥ 

ᒪᓕᒃᑕᐅᓪᓗᑎᒃ ᑖᒃᑯᐊ ᒪᓕᒐᖏᑦ. ᐃᓚᖏᓐᓂᑕᐅᖅ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓄ, ᑭᒡᒐᖅᑐᐃᔨᖃᕈᓐᓇᓲᖑᖕᒥᔪᑦ 

ᐊᑎᓕᐅᖅᑎᐅᖃᑕᖅᑐᓂᒃ ᐅᕝᕙᓗᓐᓃᑦ ᒪᓕᒐᓕᕆᔩᓐᓄᑦ ᐊᑦᑎᖕᓂᖅᓴᐅᕙᒃᑐᑦ ᐃᑲᔪᖅᑎᒋᕙᒃᑕᖏᑦ.  

 

ᐊᓯᔾᔨᖅᑕᐅᓂᖏᑦ ᑕᐃᒃᑯᐊ ᐊᐃᑉᐸᕇᒃᑐᓂ ᐊᕕᓂᖏᓐᓄᑦ ᒪᓕᒐᐃᑦᑕᐅᖅ ᐃᓚᔭᐅᓯᒪᔪᓐᓇᖅᐳᑦ ᓄᑖᓂᒃ 

ᑲᒪᒋᔭᐅᖃᑕᕆᐊᖃᖅᑐᓂᒃ ᒪᓕᒐᓕᕆᔨᓄᑦ ᐃᓕᖕᓂᒃ ᐃᑲᔪᖅᑎᐅᓂᖏᓐᓂ ᖃᓄᐃᓕᐅᕆᐊᖃᕐᓂᕐᓂᒃ, ᒪᓕᒃᑕᐅᓪᓗᑎᒃ 

ᒪᓕᒐᖏᑦ.  ᓲᕐᓗ ᐅᒃᑑᑎᒋᓗᒍ, ᒪᓕᒐᓕᕆᔨᑦ ᐃᒪᓐᓇᐃᓕᐅᕆᐊᖃᖅᐳᑦ  

 

 ᐱᔫᒥᓴᐃᖃᑕᕐᓂᖅ ᐊᑐᕈᓐᓇᕐᓂᖅ ᐃᓚᒌᓚᐅᖅᑐᓂᒃ ᐊᖏᖃᑎᒌᒎᓐᓇᐃᓕᓂᖏᓐᓂᒃ ᐊᖀᖃᑎᒑᓱᐊᖔᕈᓐᓇᕐᓂᖅ 

ᖃᓄᖅᑑᕈᑕᐅᒋᐊᕐᓂᐊᖅᑐᓂᒃ, ᑕᐃᒪᐃᓇᕋᑎᒡᓗ ᑭᓯᐊᓂ ᓈᒻᒪᒐᔭᖏᑉᐸᑦ.  

 ᐅᖃᐅᔾᔪᐃᔪᓐᓇᖅᑐᑦ ᐃᑲᔪᖅᑕᖏᓐᓂᒃ ᐱᔾᔪᑎᖃᖅᑐᓂᒃ ᐃᓚᒌᒃᑐᓄᑦ ᐃᖃᑐᐃᖅᕕᓕᕆᔨᒃᑯᑦ ᐱᔨᑦᑎᕋᐃᔩᑦ 

ᐃᑲᔪᕈᓐᓇᕐᓂᖏᓐᓂᒃ ᐊᖀᖃᑎᒌᒐᓱᐊᕈᓐᓇᕐᓂᖅ ᐃᓚᒌᓚᐅᕐᓂᕐᒥᓂᒃ ᐱᔾᔪᑎᖃᖅᑐᓂᒃ ᐅᕝᕙᓗᓐᓃᑦ 

ᖃᓄᐃᓕᐅᕆᐊᖃᕐᓂᖏᓐᓂᒃ ᒪᓕᒡᓗᑎᒃ ᑕᐃᑯᓂᖓ ᐊᐃᑉᐸᕇᒃᑐᓂ ᐊᕕᓂᖏᓐᓄᑦ ᒪᓕᒐᕐᓂᒃ. 

 

ᒪᓕᒐᓕᕆᔨᑦᑕᐅᖅ ᑲᒪᒋᔭᕆᐊᖃᓲᖑᒋᕗᑦ ᐅᓂᒃᑳᑦᑎᐊᖃᑕᕆᐊᖃᕐᓂᖅ ᐃᓕᖕᓄᑦ ᑲᒪᒋᔭᕆᐊᖃᖅᑕᕐᓂᒃ  

 

ᖃᐅᔨᒋᐊᑎᐊᒃᑲᓐᓂᕈᒪᒍᕕᑦ ᐱᔾᔪᑎᖃᖅᑐᓂᒃ ᐃᓚᒌᒃᑐᓄᑦ ᐃᖃᖅᑐᐃᕕᒃᑯᓐᓄᑦ ᐱᔨᑦᑎᕋᐅᑎᓂᒃ ᐊᑐᐃᓐᓇᐅᕗᑦ 

ᑐᑭᓯᒋᐊᕐᕕᒃᓴᐃᑦ ᐅᕙᖓᑦ. 

 

ᒪᓕᒐᓕᕆᔩᑦᑕᐅᖅ ᑲᒪᒋᔭᖃᕆᐊᖃᕆᕈᑦ ᓇᓗᓇᐃᔭᕆᐊᖃᕐᓂᖏᓐᓂᒃ ᐱᔭᕇᖅᓯᒪᑦᑎᐊᕐᓂᖏᓐᓂᒃ 

ᑲᒪᒋᖃᑦᑕᕆᐊᖅᑕᖏᓐᓂᒃ, ᒪᓕᒃᑕᐅᓪᓗᑎᒃ ᑕᐃᒃᑯᐊ ᐊᐃᑉᐸᕇᒃᑐᓂ ᐊᕕᓂᖏᓐᓄᑦ ᒪᓕᒐᐃᑦ.     

 

ᑕᒪᒃᑯᓄᖓ ᐊᑕᔪᑦ ᐊᑕᑕᕐᕖᑦ ᑐᑭᓯᓂᐊᕐᕕᐅᔪᓐᓇᕐᓂᕐᒧᑦ 

 

 ᐸᕐᓇᐃᕙᒌᕐᓂᖅ: ᓇᓗᓇᐃᒃᑯᑕᐃᑦ ᓄᑕᕋᓕᖕᓄᑦ ᐊᖓᔪᖄᕆᔭᐅᔪᑦ ᖃᓄᐃᓕᖓᓚᖓᓂᖏᓐᓂᒃ 

ᐊᕕᔅᓯᒪᓕᕈᑎᒃ 

 ᓄᑕᕋᓖᑦ ᐊᖓᔪᖄᕆᔭᐅᔪᑦ ᐸᕐᓇᐅᑎᖏᓐᓄᑦ ᖃᐅᔨᒋᐊᕈᑏᑦ 

 ᓄᑕᕋᓖᑦ ᐊᖓᔪᖄᕆᔭᐅᔪᑦ ᐸᕐᓇᐅᑎᒃᓴᖏᓐᓄᑦ ᓴᓇᕐᕈᑏᑦ 

 ᓄᑕᕋᓖᑦ ᐊᖓᔪᖄᕆᔭᐅᔪᑦ ᓱᓕᔪᓂᒃ ᓇᐃᓈᖅᓯᒪᔪᑦ ᑎᑎᖃᖏᑦ 

 ᐃᓚᒌᓚᐅᖅᑐᑦ ᐊᖏᖃᑎᒌᒍᓐᓇᐃᓕᖏᓐᓄᑦ ᐋᖀᖃᑎᒌᒐᓱᐊᕈᓐᓇᕐᓂᕐᒧᑦ ᓇᐃᓇᖅᓯᒪᔪᑦ ᑎᑎᖃᖏᑦ 

 ᐊᕕᓐᓂᖏᓐᓂ ᐃᓚᒌᒃᑐᓂᓗ ᐋᓐᓂᖅᑑᑎᕙᖕᓂᕐᒧᑦ ᓱᓕᔪᓂᒃ ᓇᐃᓈᖅᓯᒪᔪᑦ ᑎᑎᖃᖏᑦ  

